
ສະຫະລດັອາເມລກິາໃຫກ້ານຊວຍ່ເຫຼອືວຽກງານຝກຶວິຊາຊີບໃຫແ້ກສ່ນູບາໍບດັຢາເສບຕດິ 
 
ວັນທີ 2 ກຸມພາ 2016 ນີີ້ ທີ່ສູນບໍາບັດສົມສະຫງ່າ, ທ່ານດານຽນ ຄລູນ ເອກອັກຄະລັດຖະທູດສະຫະລັດ 
ອາເມລິກາໄດ້ມອບເຮືອນຫົ່ມສາມຫລັງ ພ້ອມອ່າງເກັບນໍ້າ ແລະ ອຸປະກອນຮັບໃຊ້ວຽກງານໂຄສະນາ 
ຜົນຮ້າຍຂອງຢາເສບຕິດຈໍານວນນ່ຶງໃຫ້ແກ່ ສູນປິ່ນປົວ ແລະຝຶກວິຊາຊີບ ຜູ້ຕິດຢາເສບຕິດສົມສະຫງ່າ. ອ່າງເກັບນໍ້າ ແລະ 
ເຮືອນຫ່ົມດັ່ງກ່າວຈະຊ່ວຍໃຫ້ສູນສົມສະຫງ່າ ສາມາດຂະຫຍາຍການຝກຶວິຊາຊີບໃຫ້ ຜູ້ບໍາບັດໃຫ້ມີທັກສະໃນວຽກງານກະສິກໍາ-
ການເຮັດສວນກ້າເບັ້ຍ ເພື່ອສ້າງໃຫ້ພວກເຂົາເຫຼົ່ານັ້ນ ກາຍເປັນຄົນດີມີຄຸນນະພາບໃນຊຸຸຸມຊົນທອ້ງຖິ່ນຂອງເຂົ້າເຈົ້າ. 
 
ໂຄງການສ້າງອ່າງເກັບນໍ້າ ແລະເຮືອນຫ່ົມແມ່ນໄດ້ຮັບຄໍາແນະນໍາຊຸກຍູ້ ຈາກທ່ານເຈ້ົາຄອງ ນະຄອນຫຼວງ ທ່ານ ດຣ ສິນລາວົງ 
ຄຸດໄພທູນ. ທ່ານທູດ ດານຽນ ຄລູນ ໄດ້ກ່າວວ່າ “ ມື້ນີ້ພວກຂ້າພະເຈົ້າມີຄວາມຍິນດີ ທີ່ໄດ້ລິເລີ່ມບາດກ້າວອັນສໍາຄັນ 
ໃນການຊ່ວຍເຫຼືອບຸກຄົນ ທີ່ຕົກເປັນເຫຍື່ອຂອງຢາເສບຕິດເພື່ອໃຫ້ ພວກເຂົາເຫູົ່ານັ້ນໄດ້ຮຽນຮູ້ທັກສະໃຫມ່ ໆ ເພື່ອນໍາ 
ໄປປັບປຸງຊິວິດຂອງຕົນເອງໃຫ້ກາຍເປັນກໍາລັງ ແຮງງານໃນການພັດທະນາ ສັງຄົມອີກຄັ້ງນຶ່ງ ” 
 
ໃນພິທີມອບ ທ່ານກຸ ຈັນສີນາ, ປະທານ ຄະນະກໍາມະການແຫ່ງຊາດ ເພື່ອກວດກາ ແລະຄວບຄຸມ ຢາເສບຕິດ ໄດ້ກ່າວວ່າ 
ອ້າງເກັບນໍ້າດັ່ງກ່າວ ຈະຊ່ວຍໃຫ້ທາງສູນສາມາດກັກເກັບນໍ້າທີ່ພຽງພໍເພື່ອນໍາ ໃຊ້ເຂົ້າໃນການເຮັດສວນ 
ແລະຝຶກວິຊາຊີບການປູກຜັກໃນໃລຍະລະດູແລງ ຂະນະດຽວກັນ ເຮືອນຫົ່ມ ຈໍານວນສາມຫັຼງນັ້ນ ຈະຊວ່ຍໃຫ້ສູນສາມາດປັບປຸງ 
ແລະຂະຫຍາຍວຽກງານ ຝຶກວິຊາຊີບ ແລະວຽກງານ ຟື້ນຟູສຸຂະພາບອື່ນໆ. ທ່ານກຸ ກ່າວຕໍ່ວ່າ ສິ່ງອໍານວຍຄວາມສະດວກເຫຼົ່ານີ້ 
ຍັງຈະຊວ່ຍໃຫ້ສູນສາມາດ ປະຕິບັດພາລະໜ້າທີ່ອັນສໍາຄັນຂອງສູນໄດ້ດີຍິ່ງຂຶ້ນ.  
 
ໃນພິທີມອບດັ່ງກ່າວ ທ່ານທູດຍັງໄດ້ມອບເຄື່ອງຮັບໃຊ້ຫ້ອງການ ແລະ ອຸປະກອນຮັບໃຊ້ວຽກງານໂຄສະນາ ຈໍານວນນ່ຶງ 
ໃຫ້ແກ່ສູນສົງສະຫງ່າ ເພື່ອຊວ່ຍໃຫ້ທາງສູນສາມາດດໍາເນີນວຽກງານໂຄສະນາຕ້ານຢາເສບຕິດ ພາຍໃນສູນ 
ກໍ່ຄືພໍ່ແມ່ປະຊາຊົນທີ່ຢູ່ໃຫ້ຄຽງ. ທ່ານທູດ ກ່າວເສີມວ່າ “ ສະຫະລັດອະເມລິກາຕີລາຄາສູງ ຕໍ່ການຮ່ວມມືກັບລັດຖະບານ 
ສປປລາວ ໃນວຽກງານຕ້ານຢາເສບຕິດ ”  ນອກນ້ັນທ່ານທູດຍັງໄດ້ເນັ້ນ 
ໃຫ້ເຫັນລໍາດັບຄວາມສໍາຄັນຂອງແຜນການເພື່ອສຸມກໍາລັງເຂົ້າໃນວຽກງານຕ້ານຢາເສບຕິດ ເປັນຕົ້ນວ່າ 
ວຽກງານສືກສາປູກຈິດສໍານຶກ, ວຽກງານປະຕິບັດກົດໝາຍ ແລະ ໂຄງການຊ່ວຍເຫຼືອຊາວກະສິກອນ 
ທີ່ເຄີຍປູກຝິ່ນຫັນມາປູກພືດທົດແທນ. 
 
ປັດຈຸບັນທາງສູນສົມສະຫງ່າ ໄດ້ບໍາບັດຜູ້ຕິດຢາຢາເສບຕິດຫລາຍກວ່າ 1,350 ຄົນ. ນັບແຕ່ປີ 1998 ເປັນຕົ້ນມາ 
ທີ່ທາງສູນໄດ້ຂະຫຍາຍການຮັ້ບໃຊ້ສັງຄົມ ທາງລັດຖະບານສະຫະລັດ ໄດ້ໃຫ້ການຊ່ວຍ ສູນສົມສະງ່າ ຄິດເປັນມູນຄ່າຫຼາຍກວ່າ 
350,000 ໂດລາສະຫະລັດ ໃນນັ້ນລວມມີ ອາຄານຫໍພັກ, ວຽກງານຝຶກອົບຮົມ, ການຝຶກວິຊາຊີບ ແລະ ອຸປະກອນຕ່າງໆ 
ເພື່ອນໍາໃຊ້ໃນການບໍາບັດ ລວມທັງ ກິດຈະກໍາອື່ນໆ ພາຍໃນສູນເພື່ອໂຄສະນາເຜີຍແຜ່ໄພອັນຕະລາຍຂອງຢາເສບຕິດ. 

ທ່ານ ດານຽນ ຄລູນ ເອກອັກຄະລັດຖະທູດສະຫະລັດ ອາເມລິກາ, ທ່ານ ສາຍທອງ ແກ້ວດວງດີ 
ຮອງເຈົ້າຄອງນະຄອນຫຼວງວຽງຈັນ ແລະ ທ່ານກຸ ຈັນສີນາ ປະທານ ຄະນະກໍາມະການແຫ່ງຊາດ ເພື່ອກວດກາ ແລະຄວບຄຸມ 
ຢາເສບຕິດ ໄດ້ເຂົ້າຮ່ວມພິທີເປີດຢ່າງເປັນທາງການທ່ີສູນບໍາບັດສົມສະຫງ່າ.  

